
Circumcision 
ለወንዶች ልጆች የግርዛት 
አገልግሎት በታላቋ 
ማንቸስተር 
 

 

ለወንድ ልጅዎ ትክክለኛውን አገልግሎት 
እንዴት እንደሚመርጡ መመሪያ 



ለወንዶች ልጆች የግርዛት 
አገልግሎት በታላቋ 
ማንቸስተር 
ለወንድ ልጅዎ ትክክለኛውን አገልግሎት እንዴት እንደሚመርጡ መመሪያ 

 

ስለዚህ ወንድ ልጅዎን ለማስገረዝ ወስነዋል፣ ይህ በራሪ ወረቀት ማንን 
እንደሚጠቀሙ ለመወሰን ይረዳዎታል 
 
 
ማወቅ ያለብዎት 

 
• ምንም እንኳን አብዛኛዎቹ ወንዶች ምንም ችግር ሳይገጥማቸው በጥሩ ሁኔታ 

ቢያገግሙም፥ ልክ እንደ ሁሉም ቀዶ ጥገናዎች፥ ግርዛት የጉዳት አደጋን 
ያመጣል። 

• የሕክምና ምክንያት ከሌለ በስተቀር ኤንኤችኤስ (NHS) ለወንዶች ግርዛት የገንዘብ 
ድጋፍ አይሰጥም። 

• የአጠቃላይ ሕክምና ምክር ቤት የወንድ ግርዛት በሀይማኖታዊ እና በባህላዊ 
ምክንያቶች ሊከናወን እንደሚችል ይገነዘባል። 

 

እድሜ 

የወንድ ልጅዎ ግርዛት በተቻለ መጠን ልጁ ህጻን ባለበት ጊዜ እንዲደረግ 
እንመክራለን። ይህ በራሪ ወረቀት ከአንድ አመት በታች ለሆኑ ወንዶች በማህበረሰብ 
ውስጥ ለሚደረጉ ግርዛቶች ብቻ ነው የሚሰራው።  

 
ፍቃድ 

• ሁለቱም ወላጆች እና/ወይም የወላጅ ሃላፊነት ያላቸው ተንከባካቢዎች ቀዶ 
ጥገናው ከመደረጉ በፊት ፍቃድ መስጠት አለባቸው። ፈቃድ ማለት ልጅዎን 
ለማስገረዝ ይፈልጋሉ እንዲሁም ቀዶ ጥገናው እና ሊከሰቱ የሚችሉ አደጋዎች 
ለእርስዎ ተብራርተዋል ማለት ነው። 

• ማንኛውንም ጥያቄ ለመጠየቅ ነፃነት ሊሰማዎት ይገባል። ለመጠየቅ አይፍሩ። 
ሁሉም ጥሩ ባለሙያዎች ለጥያቄዎችዎ መልስ ለመስጠት ደስተኛ መሆን 
አለባቸው። በሚጠቀሙት ባለሙያ ላይ በራስ መተማመን ሊሰማዎት ይገባል። 

• ግርዛቱን ከማከናወኑ በፊት ባለሙያው ስለልጅዎ ጤና እና ስለቤተሰብዎ የጤና 
ታሪክ ሊጠይቅዎት ይገባል። ልጅዎ ከመገረዙ በፊት ጥሩ ጤንነት ሊኖረው 
ይገባል። 



ንጹህ እና የጸዳ 

ቦታው ንጹህ መሆን አለበት። የልጅዎን በኢንፌክሽን የመያዝ እድልን ለመቀነስ 
የጸዳ መሣሪያዎችን መጠቀም ያስፈልጋል። አንድ ጥሩ ባለሙያ ቀዶ ጥገናውን 
በተቻለ መጠን አስተማማኝ ለማድረግ የተነደፉ መሳሪያዎችን እና ዘዴዎችን 
ይጠቀማል። 

ግርዛትን የቤተሰብ በዓል አካል ለማድረግ ይፈልጉ ይሆናል፥ ነገር ግን ያስታውሱ፥ 
ግርዛት ቀዶ ጥገና ሲሆን ጸጥ ባለ እና ንጹህ በሆነ ተስማሚ ቦታ በጸዱ መሳሪያዎች 
መከናወን አለበት። 

 

በግርዛት ወቅት መገኘት 

ግርዛቱ በሚፈጸምበት ጊዜ ከልጅዎ ጋር መሆን ከፈለጉ ስለዚህ ጉዳይ ግርዛቱን 
ከሚያከናውኑት ሰው ጋር መነጋገር ያስፈልግዎታል። አንዳንዶቹ ባለሙያዎች (ሁሉም 
አይደሉም) እርስዎ በመገኘትዎ ደስተኞች ናቸው። ስለዚህ በመጀመሪያ 
ሲያነጋግሯቸው ስለዚህ ይወያዩ። 

 

የህመም ማስታገሻ 

ግርዛት ለልጅዎ አሳማሚ ሊሆን ይችላል። በግርዛት ወቅት ህመሙ እንዴት 
እንደሚታከም እና በኋላ በቤት ውስጥ ህመሙን እንዴት እንደሚቀንሱለት ሊነገርዎ 
ይገባል። 

 

ከእንክብካቤ በኋላ  

የግርዛቱ ደም መፍሰስ ከቆመ በኋላ ልጅዎ በህንጻው ውስጥ ቢያንስ ለ30 ደቂቃዎች 
መቀመጥ አለበት። ሰራተኞቹ ቀጥሎ ስለሚሆነው ነገር እና ልጅዎን እንዴት 
እንደሚንከባከቡ ከእርሶ ጋር መነጋገር አለባቸው። ወደ ቤት ስትሄዱ ልጅዎን 
እንዴት መንከባከብ እንዳለብዎ ዝርዝር በራሪ ወረቀት ሊሰጥዎ ይገባል፥ ይህም 
እርዳታ መቼ እና የት መጠየቅ እንዳለብዎ እና የሆነ ማየት የሚገባዎ ምልክቶችንም 
ይጨምራል። የሚያሳስብዎት ነገር ካለ የሚጠቀሙበት የስልክ ቁጥር ሊሰጥዎት 
ይገባል። 

ከግርዛቱ በኋላ ስለ ልጅዎ የሚጨነቁ ከሆነ፥ ባለሙያውን ማነጋገር አለብዎት። ከእነሱ 
ጋር መገናኘት ካልቻሉ ወይም በምክራቸው ደስተኛ ካልሆኑ፣ ልጅዎን ወደ አካባቢዎ 
የአደጋና ድንገተኛ ክፍል (A&E) ይውሰዱት። 

ያስታውሱ፥ ለግርዛት ሄደው በማንኛውም ነገር ደስተኛ ካልሆኑ ወይም በማንኛውም 
ምክንያት ስለ ልጅዎ ጤና ከተጨነቁ በዚህ ጊዜ የግርዛቱን ሂደት መቀጠል 
አያስፈልግዎትም። ማንኛውም ጥሩ ባለሙያ ጭንቀቶችዎን ማዳመጥ እና እርስዎ 
የሚፈልጉትን ከሆነ ደሞ፥ ግርዛቱን እንደገና መቅጠር ወይም መሰረዝ አለባቸው።



ለወንድ ልጆች የግርዛት 
አገልግሎት በታላቋ 
ማንቸስተር 
 

 
ቅሬታዎች 
 
ባገኙት አገልግሎት ካልተደሰቱ በመጀመሪያ ግርዛቱን ያከናወኑትን ባለሙያ 
ያነጋግሩ። በእነሱ ምላሽ ካልተደሰቱ የአካባቢዎን የኤንኤችኤስ ፓልስ (NHS 
PALS) አገልግሎት ማግኘት ይችላሉ። እነዚህ ድርጅቶች ምን ማድረግ 
እንዳለቦት ምክር ይሰጡዎታል። 
 
 
የሴት ብልትን መቁረጥ ምንም የሕክምና ጥቅሞች የሉትም፡ በሴት ብልት አካል ማጉደል ህግ  
(2003) መሰረት ደሞ ህገወጥ ነው። 

 
 
 
 

http://www.gmsafeguardingchildren.co.uk/ 

